
05.01.00 –	Axborot texnologiyalari, boshqaruv va kompyuter 
grafikasi

05.01.01 –	Muhandislik geometriyasi va kompyuter grafikasi. 
Audio va video texnologiyalari

05.01.02 –	Tizimli tahlil, boshqaruv va axborotni qayta ishlash
05.01.03 –	Informatikaning nazariy asoslari
05.01.04 – Hisoblash mashinalari, majmualari va kompyuter 

tarmoqlarining matematik va dasturiy ta’minoti
05.01.05 – Axborotlarni himoyalash usullari va tizimlari. Axborot 

xavfsizligi
05.01.06 – Hisoblash texnikasi va boshqaruv tizimlarining 

elementlari va qurilmalari
05.01.07 – Matematik modellashtirish
05.01.11 – Raqamli texnologiyalar va sun’iy intellekt
05.02.00 – Mashinasozlik va mashinashunoslik
05.02.08 – Yer usti majmualari va uchish apparatlari
05.03.02 – Metrologiya va metrologiya ta’minoti
05.04.01 – Telekommunikasiya va kompyuter tizimlari, 

telekommunikasiya tarmoqlari va qurilmalari. 
Axborotlarni taqsimlash

05.05.03 – Yorugʻlik texnikasi. Maxsus yoritish texnologiyasi
05.05.05 – Issiqlik texnikasining nazariy asoslari
05.05.06 – Qayta tiklanadigan energiya turlari asosidagi energiya 

qurilmalari
05.06.01 – Toʻqimachilik va yengil sanoat ishlab chiqarishlari 

materialshunosligi

05.08.03 – Temir yoʻl transportini ishlatish
05.09.01 – Qurilish konstruksiyalari, bino va inshootlar
05.09.04 – Suv ta’minoti. Kanalizatsiya. Suv havzalarini 

muhofazalovchi qurilish tizimlari
10.00.06 – Qiyosiy adabiyotshunoslik, chog‘ishtirma tilshunoslik 

va tarjimashunoslik
10.00.04 – Yevropa, Amerika va Avstraliya xalqlari tili va adabiyoti
08.00.01 – Iqtisodiyot nazariyasi
08.00.02 – Makroiqtisodiyot
08.00.03 – Sanoat iqtisodiyoti
08.00.04 – Qishloq xo‘jaligi iqtisodiyoti
08.00.05 – Xizmat ko‘rsatish tarmoqlari iqtisodiyoti
08.00.06 – Ekonometrika va statistika
08.00.07 – Moliya, pul muomalasi va kredit
08.00.08 – Buxgalteriya hisobi, iqtisodiy tahlil va audit
08.00.09 – Jahon iqtisodiyoti
08.00.10 – Demografiya. Mehnat iqtisodiyoti
08.00.11 – Marketing
08.00.12 – Mintaqaviy iqtisodiyot
08.00.13 – Menejment
08.00.14 – Iqtisodiyotda axborot tizimlari va texnologiyalari
08.00.15 – Tadbirkorlik va kichik biznes iqtisodiyoti
08.00.16 – Raqamli iqtisodiyot va xalqaro raqamli integratsiya
08.00.17 – Turizm va mehmonxona faoliyati

Maʼlumot uchun, ОАК 
Rayosatining 2024-yil 28-avgustdagi 360/5-son qarori 

bilan “Dissertatsiyalar asosiy ilmiy natijalarini chop 
etishga tavsiya etilgan milliy ilmiy nashrlar ro‘yxati”ga 
texnika va iqtisodiyot fanlari bo‘yicha “Muhandislik va 

iqtisodiyot” jurnali ro‘yxatga kiritilgan.

M u a s s i s: “Tadbirkor va ishbilarmon” MChJ
H a m k o r l a r i m i z: 
1.	 Toshkent shahridagi G.V.Plexanov nomidagi Rossiya iqtisodiyot universiteti 
2.	 Toshkent davlat iqtisodiyot universiteti
3.	 Toshkent irrigatsiya va qishloq xo‘jaligini mexanizatsiyalash muhandislari instituti” milliy tadqiqot universiteti 
4.	 Islom Karimov nomidagi Toshkent davlat texnika universiteti
5.	 Muhammad al-Xorazmiy nomidagi Toshkent axborot texnologiyalari universiteti 
6.	 Toshkent davlat transport universiteti 
7.	 Toshkent arxitektura-qurilish universiteti
8.	 Toshkent kimyo-texnologiya universiteti
9.	 Jizzax politexnika instituti

Annotatsiya. Mazkur maqolada xorijiy mamlakatlar bank amaliyotida kredit portfeli sifatini oshirish va uni samarali 
boshqarish bo‘yicha shakllangan ilg‘or tajribalar tahlil qilingan. Xususan, kredit portfeli sifatiga ta’sir etuvchi asosiy 
omillar, kredit risklarini boshqarish mexanizmlari hamda ularning bank barqarorligi va moliyaviy samaradorlikka 
ta’siri ilmiy jihatdan yoritib berilgan. Tadqiqot davomida rivojlangan mamlakatlar bank tizimida qo‘llaniladigan kredit 
portfelini diversifikatsiyalash, risklarni aniqlash va baholash, muammoli kreditlarni kamaytirish bo‘yicha yondashuvlar 
o‘rganilgan. Shuningdek, kredit portfelini boshqarishda qo‘llaniladigan normativ-huquqiy va institutsional mexanizmlar 
umumlashtirilgan. Maqolada xorijiy tajriba asosida kredit portfeli sifatini oshirishning ustuvor yo‘nalishlari aniqlanib, ularni 
milliy bank amaliyotiga tatbiq etish bo‘yicha ilmiy xulosalar keltirilgan.

Kalit so‘zlar: kredit portfeli, bank risklari, kredit risklari, risk-menejment, kredit portfelini boshqarish, bank barqarorligi, 
xorijiy bank tajribasi, muammoli kreditlar, moliyaviy samaradorlik.

Abstract. This article analyzes advanced practices formed in the banking systems of foreign countries aimed at improving 
credit portfolio quality and ensuring its effective management. In particular, the study scientifically examines the key 
factors influencing credit portfolio quality, credit risk management mechanisms, and their impact on banking stability 
and financial performance. The research explores approaches applied in the banking systems of developed countries 
related to credit portfolio diversification, risk identification and assessment, and the reduction of non-performing loans. 
In addition, regulatory, legal, and institutional mechanisms used in credit portfolio management are systematized. Based 
on foreign experience, the article identifies priority directions for improving credit portfolio quality and presents scientific 
conclusions regarding their implementation in national banking practice.

Keywords: credit portfolio, banking risks, credit risks, risk management, credit portfolio management, banking stability, 
foreign banking experience, non-performing loans, financial performance.

Аннотация. В данной статье проанализирован передовой опыт зарубежных стран в области повышения качества 
кредитного портфеля и эффективного управления им в банковской практике. В частности, с научной точки зрения 
раскрыты основные факторы, влияющие на качество кредитного портфеля, механизмы управления кредитными 
рисками, а также их воздействие на финансовую устойчивость и эффективность банков. В ходе исследования 
изучены подходы, применяемые в банковских системах развитых стран, к диверсификации кредитного портфеля, 
выявлению и оценке рисков, а также снижению уровня проблемных кредитов. Кроме того, обобщены нормативно-
правовые и институциональные механизмы управления кредитным портфелем. На основе зарубежного опыта в 
статье определены приоритетные направления повышения качества кредитного портфеля и сформулированы 
научные выводы по их внедрению в национальную банковскую практику.

Ключевые слова: кредитный портфель, банковские риски, кредитные риски, риск-менеджмент, управление 
кредитным портфелем, банковская устойчивость, зарубежный банковский опыт, проблемные кредиты, финансовая 
эффективность.

K I R I S H
Hozirgi globallashuv sharoitida bank tizimining barqaror faoliyati, avvalo, kredit portfelining sifati va uni 

samarali boshqarish darajasi bilan chambarchas bog‘liqdir. Kredit operatsiyalari tijorat banklari aktivlarining 
asosiy qismini tashkil etgani sababli, kredit portfelidagi risklar bankning likvidligi, rentabelligi va moliyaviy 
barqarorligiga bevosita ta’sir ko‘rsatadi. Ayniqsa, jahon moliyaviy inqirozlari tajribasi shuni ko‘rsatdiki, kredit 
portfelini boshqarishda yo‘l qo‘yilgan xatolar banklar faoliyatining izdan chiqishiga, muammoli kreditlar hajmining 
keskin oshishiga va moliyaviy tizim barqarorligining zaiflashishiga olib keladi. Shu nuqtayi nazardan, xorijiy 
mamlakatlar bank amaliyotida kredit portfeli sifatini oshirish va kredit risklarini samarali boshqarish masalalari 
dolzarb ilmiy-amaliy ahamiyat kasb etmoqda.

Rivojlangan mamlakatlar bank tizimida kredit portfelini boshqarish zamonaviy risk-menejment 
konsepsiyalariga asoslangan holda amalga oshirilmoqda. Xususan, AQSh, Yevropa Ittifoqi davlatlari, Yaponiya 
va Janubiy Koreya banklarida kredit risklarini aniqlash, baholash va monitoring qilishning ilg‘or mexanizmlari 
joriy etilgan. Masalan, Basel III talablarini to‘liq joriy etgan Yevropa banklarida 2015–2022-yillar davomida 
muammoli kreditlar (NPL) ulushi o‘rtacha 7,1 foizdan 1,8 foizgacha qisqargan [1]. AQSh bank sektorida esa 
ilg‘or risk-menejment va stress-testlar amaliyoti natijasida kredit yo‘qotishlari darajasi 2009-yildagi 5 foizdan 
2021-yilga kelib 1 foizdan past ko‘rsatkichga tushirilgan [2].

Xorijiy bank amaliyotida risk-menejment tizimini takomillashtirish natijasida bir qator ijobiy natijalarga 
erishilmoqda. Jumladan, kredit portfeli sifati yaxshilanib, kreditlarning qaytmaslik ehtimoli kamaymoqda, bank 
daromadlari barqarorlashmoqda hamda investorlar va omonatchilar ishonchi ortmoqda. Masalan, Yaponiya 
banklarida kredit risklarini erta aniqlash va muammoli kreditlar bilan ishlash mexanizmlarining kuchaytirilishi 
natijasida bank kapitalining rentabelligi (ROE) 3–4 foizdan 8–9 foizgacha oshgan [3]. Bundan tashqari, raqamli 
texnologiyalar va sun’iy intellekt asosida kredit risklarini baholash tizimlarini joriy etgan Janubiy Koreya 
banklarida kredit qarorlaridagi xatoliklar darajasi 25–30 foizga qisqargani kuzatilmoqda [4].

Mazkur mavzuning dolzarbligi shundan iboratki, milliy bank tizimida ham kredit portfeli sifatini oshirish, 
muammoli kreditlar ulushini kamaytirish va risklarni boshqarish mexanizmlarini xalqaro standartlar asosida 
takomillashtirish zarurati tobora kuchayib bormoqda. Shu bois, xorijiy mamlakatlar tajribasini chuqur o‘rganish, 
ularning kredit portfelini boshqarish bo‘yicha ilg‘or yondashuvlarini tahlil qilish va milliy bank amaliyotiga 
moslashtirish muhim ilmiy-amaliy ahamiyatga ega hisoblanadi.

M A V Z U G A  O I D  A D A B I Y O T L A R  S H A R H I
Xorij olimlari Lanyero Esther, Dr. Nyakundi va Dr. Manyangelarning ilmiy tadqiqotida kredit portfelining 

samaradorligi uchta asosiy omil bilan bog‘liq ekani aniqlangan: kredit baholash, kredit monitoringi va kredit 
riskini boshqarish. Regression tahlili shuni ko‘rsatdiki, bu omillar umumiy kredit portfeli samaradorligidagi 
o‘zgarishlarning 40,5 foizini izohlaydi, ya’ni risk-menejment samarali bo‘lsa, portfel sifati sezilarli darajada 
yaxshilanadi. Tadqiqot mualliflari shuni ta’kidlaydiki, banklar kredit riskini boshqarishda innovatsion dasturlarni 
joriy etishi kerak, chunki bu muammoli kreditlar (NPL) ulushini kamaytiradi [5]. Fikrimizcha, kredit portfelini 
boshqarish samaradorligi faqat statistik tahlil orqali emas, balki praktik risk-menejment strategiyalarini tatbiq 
etish orqali oshiriladi.

Professor Zia Rehman ilmiy izlanishlarida tijorat banklarida kredit riskini kamaytirishga qaratilgan 
strategiyalarning samaradorligini o‘rganadi. Tadqiqot natijalariga ko‘ra, korporativ boshqaruv (governance) 
kredit riskini kamaytirishda eng katta ta’sir ko‘rsatgan, keyin portfelni diversifikatsiya qilish va hedjing samarali 
ekanligi aniqlangan. Shuningdek, banklarning kapital yetarliligi koeffitsienti ham kredit riskining holatiga sezilarli 
ta’sir ko‘rsatishini izohlagan [6]. Fikrimizcha, bank risk-menejmenti nafaqat ichki kredit nazorati bilan bog‘liq 
emasligini, balki tashkiliy va korporativ strategiyalar orqali ham kredit portfelini barqarorlashtirish mumkinligini 
ko‘rsatadi.

Osiyo tadqiqotchisi Kham Kiragi Twinomugisha tomonidan amalga oshirilgan doktorlik dissertatsiyasida 
kredit qayta tiklash usullari (recovery methods) va monitoring samaradorligi kredit portfeli rentabelligini 
oshirishiga xizmat qilishi isbotlangan. Xususan, monitoring va kreditni tiklash usullari banklarda kredit portfelining 
samaradorligiga sezilarli darajada ijobiy ta’sir ko‘rsatishi, qolaversa, ushbu holat kredit riskini boshqarishning 
amaliy aspektlari kredit portfeli sifatini bevosita yaxshilashiga ta’sir etishi tadqiq etilgan [7]. Fikrimizcha, kredit 
monitoringi va qayta tiklash samarasi bank iqtisodiy ko‘rsatkichlarini mustahkamlashda muhim rol o‘ynaydi, bu 
esa NPLni kamaytiradi.

Rossiyalik tadqiqotchilar Ekaterina Petrovna Ramzaeva va Oksana Viktorovna Kravchenkoning ilmiy 
maqolasi bank kredit portfelining tuzilishi va risk darajasini tahlil qiladi. Tadqiqotchilar kuzatuviga ko‘ra, 
portfelning yetarlicha diversifikatsiya qilinmasligi mijozlarning asosiy segmentlariga qaram bo‘lishga olib keladi 
va bu kredit riskini oshiradi. Shu sababli, kredit siyosati va diversifikatsiya strategiyalarini joriy etish portfel 

sifatini yaxshilashning ustuvor yo‘nalishi sifatida ta’kidlangan [8]. Fikrimizcha, ushbu tadqiqot ham ilmiy asosga 
ega, chunki diversifikatsiya riskni pasaytiradi va NPL darajasini kamaytiradi, bu esa bankning rentabelligiga 
ijobiy ta’sir qiladi.

T A D Q I Q O T  M E T O D O L O G I YA S I
Mazkur maqolada tadqiqot metodologiyasi komparativ-tahliliy va empirik yondashuvga asoslangan. Xorijiy 

mamlakatlar bank tizimidagi kredit portfelini boshqarish bo‘yicha ilmiy adabiyotlar, rasmiy hisobotlar (ECB, 
IMF, BIS) va ilg‘or amaliyotlar tahlil qilindi. Shuningdek, statistik ma’lumotlar va raqamli indikatorlar yordamida 
muammoli kreditlar ulushi, rentabellik (ROE) va kredit riskini boshqarish samaradorligi o‘rganildi. Tadqiqot 
davomida kredit portfelini diversifikatsiyalash, risklarni aniqlash va baholash usullari hamda ularning milliy bank 
amaliyotiga moslashtirish imkoniyatlari ilmiy asosda tahlil qilindi. Bu metodologiya xorijiy tajriba bilan solishtirish 
va natijalarni umumlashtirish orqali kredit portfeli sifatini oshirish strategiyalarini aniqlashga imkon berdi.

T A H L I L  V A  N A T I J A L A R
Hozirgi globallashuv sharoitida bank tizimining barqarorligi va moliyaviy samaradorligi ko‘pincha kredit 

portfeli sifatiga va uning boshqarilish usullariga bog‘liq bo‘ladi. Xalqaro tajriba shuni ko‘rsatadiki, samarali kredit 
portfelini boshqarish mexanizmlarini tizimli ravishda joriy etish orqali banklar risklarni kamaytirish, aktivlarning 
rentabelligini oshirish va muammoli kreditlar ulushini pasaytirishga erishadi (1-rasm).

1-rasm. Xorijiy mamlakatlarda kredit portfeli sifatini oshirish va uni boshqarish samaradorligi – nazariy klaster 
tizimi1

Yuqoridagi model ikki asosiy segmentdan iborat bo‘lib, birinchisi “Mexanizmlar” segmenti kredit 
portfelini boshqarish jarayonida qo‘llaniladigan asosiy strategik va operatsion vositalarni ko‘rsatadi. Ikkinchisi 
“Yo‘nalishlar / Strategic Focus” segmenti esa kredit portfelini boshqarish strategiyasining ustuvor yo‘nalishlarini 
belgilaydi, bankning xavfni oldindan aniqlash, barqarorlikni ta’minlash, samarali boshqaruv, muammoli 
kreditlarni kamaytirish va innovatsion yondashuvlar orqali rivojlanishini nazarda tutadi. Ushbu klaster modeli 

1	 Sohaga doir ilmiy adabiyotlar va tadqiqotlar natijasida muallif tomonidan yaratilgan klaster modeli.

xalqaro amaliyotdan olingan nazariy konseptlarni tizimli ravishda birlashtiradi va banklar uchun kredit portfelini 
boshqarishning strategik yo‘nalishlari hamda operatsion mexanizmlarini ko‘rsatadi.

Kredit portfeli sifatini oshirish va kredit risklarini boshqarish banklarning moliyaviy barqarorligi va 
rentabelligini mustahkamlashda hal qiluvchi ahamiyatga ega. Tadqiqotda 2024–2025-yillar davomida ilg‘or 
bank tizimlarida qo‘llanilayotgan mexanizmlar, statistik ko‘rsatkichlar va natijalar tahlil qilindi.

AQShning yirik tijorat banklarida 2024-yilda kredit portfeli sifati barqaror bo‘lgan. US Bank korporatsiyasining 
hisobotida jami non-performing assets (NPA) 1,8 mlrd dollarni tashkil etib, bu umumiy kreditlar bo‘yicha 0,48 
foiz ko‘rsatkichga yetgani qayd etilgan. Ushbu ko‘rsatkich 2023-yildagi 0,40 foizdan biroz oshgan bo‘lsa-da, 
barqaror kredit siyosati va risk monitoringi tufayli kredit sifati yuqori darajada saqlanib qolgan.

AQSh banklarida kredit sifatini boshqarish mexanizmlari sifatida CAMELS tizimi, stress-testlar va ilg‘or 
monitoring modellaridan foydalaniladi, bu esa muammoli kreditlarni erta aniqlash va zarur choralarni ko‘rish 
imkonini beradi.

Yaponiya bank tizimi kapital yetarliligi va kredit monitoringini kuchaytirish orqali kredit portfeli sifatini 
yaxshilashga intilmoqda. Masalan, Bank of Japan’ning 2025-yildagi tahlillariga ko‘ra, banklar kredit va depozit 
stavkalarini bozor sharoitiga moslab belgilaydi hamda risk ko‘rsatkichlarini doimiy kuzatib boradi, bu esa kredit 
sifati barqarorligini saqlashga xizmat qiladi.

2025-yil boshidagi ECB statistik ma’lumotlariga ko‘ra, Yevropa banklarida NPL darajasi taxminan 2,24–
2,31 foiz oralig‘ida bo‘lib, bu aktivlar sifatining yuqori darajasi bilan izohlanadi. Mazkur holat kredit siyosati 
tizimlarida ilg‘or risk-menejment mexanizmlarining samarasi sifatida baholanadi.

Singapur bank tizimi 2025-yilning birinchi choragida yuqori darajadagi kapital yetarliligi (18,9 foiz kapital 
yetarlilik koeffitsiyenti) va yaxshi aktiv sifati bilan ajralib turadi. Bu holat ularning kredit portfelini yuqori sifatda 
boshqarishi bilan bog‘liq ekanligini ko‘rsatadi.

IMF ham Singapur bank tizimining 2023–2024-yillardagi kredit sifati holatini “yaxshi aktiv sifati va yetarli 
zaxiralar bilan birga” deb baholagan.

Xitoy banklarida 2024-yil oxirida NPL ulushi 1,26 foiz darajasida qayd etilgan bo‘lib, bu avvalgi yillardagi 
ko‘rsatkichlarga nisbatan biroz pastroqdir va kredit portfeli sifatini yaxshilash bo‘yicha davlat hamda bank 
siyosatining samarasi sifatida izohlanadi. Biroq, S&P Global Market Intelligence tomonidan taqdim etilgan 
so‘nggi ma’lumotlarga ko‘ra, stage 3 kreditlar, ya’ni qaytarilmay qolgan yoki sezilarli darajada buzilgan kreditlar 
ulushining oshgani kuzatilmoqda. Ushbu holat ayrim sektorlar va mijoz segmentlarida kredit portfeli sifatining 
jiddiy bosim ostida ekanini ko‘rsatadi. Shu bilan birga, banklarning risk-menejment tizimlari va monitoring 
mexanizmlari mazkur vaziyatga javob berishda muhim ahamiyat kasb etadi, chunki stage 3 kreditlarning 
ko‘payishi banklarning likvidligi, rentabelligi va moliyaviy barqarorligiga bevosita ta’sir ko‘rsatishi mumkin. 
Natijada, ushbu ko‘rsatkichlar xorijiy amaliyotda kredit portfelini diversifikatsiya qilish, ilg‘or monitoring va qayta 
tiklash strategiyalarini yanada kuchaytirish zaruratini ta’kidlaydi (1-jadval).

1-jadval. Xorij mamlakatlarini banklarining NPL ko‘rsatkichlari (2023–2024-yillar holatiga)2

Mamlakat / Bank tizimi NPL ulushi (%), 2023 NPL ulushi (%), 2024

AQSh (US Bank misoli) 0,40 % 0,48 foiz

Yevropa banklari (ECB) 2,30 foizga yaqin 2,24 foiz

Xitoy banklari 1,28 foiz 1,26 foiz

Singapur banklari Barqaror aktiv sifati Yuqori kapital va barqaror

NPL (muammoli kreditlar) darajasi past bo‘lgan bank tizimlari odatda kredit riskini erta aniqlash va portfelni 
diversifikatsiya qilish strategiyalarini samarali qo‘llash orqali barqaror faoliyatni ta’minlaydi. Masalan, Xitoy 
va Singapur banklarida ilg‘or raqamli monitoring tizimlari, shuningdek, sun’iy intellekt va bashoratli modellar 
yordamida kredit risklari doimiy ravishda baholanadi va kuzatiladi. Bu esa kredit qarorlaridagi xatoliklarni 
kamaytirish, muammoli kreditlar ulushini past darajada saqlash hamda bank aktivlarining umumiy sifatini 
barqarorlashtirishga xizmat qiladi (2-jadval).

2	  Tadqiqot natijalari orqali muallif tomonidan tayyorlandi.

2-jadval. Kredit boshqarish mexanizmlari va natijalari3

Mamlakat banki Asosiy risk boshqarish mexanizmi Natija (2024–2025)

AQSh (US Bank) Stress-testlar, CAMELS NPL 0,48 %, risk bilan mos

Yaponiyaning yirik banklari Raqamli monitoring, kapital boshqaruvi Aktivlar sifati barqaror

Singapur banklari Kapital yetarliligini oshirish Banklar yuqori likvidlik

Xitoy banklari Kredit riskini bashorat, NPL reduksiya NPL pasaygan 1,26 %

Turli mamlakatlarda qo‘llanilayotgan riskni boshqarish mexanizmlari banklarning kredit portfeli sifatini 
yaxshilashga turlicha ta’sir ko‘rsatmoqda. AQSh va Yevropada stress-testlar va nazorat tizimlari portfel 
barqarorligini oshirsa, Xitoy banklari NPL ulushini past darajaga keltirish orqali aktiv sifatini saqlab qolmoqda. 
Singapur banklari esa kapital boshqaruvi orqali bank rentabelligini mustahkamlab bormoqda.

Yuqorida olib borilgan jadval ma’lumotlari shuni ko‘rsatadiki:
1.	 Risk-menejment va monitoring mexanizmlari kredit portfeli sifatini yaxshilashda muhim ahamiyatga 

ega.
2.	 NPL ulushining pasayishi bank aktivlari sifatining oshishini anglatadi, bu esa bank barqarorligiga ijobiy 

ta’sir ko‘rsatadi.
3.	 Raqamli texnologiyalar va capital adequacy kredit risklarini oldindan bashorat qilish hamda zarur 

choralarni ko‘rishga yordam beradi (MAS, ECB, BIS va Xitoy banklarining yillik ma’lumotlari asosida).
Bu natijalar milliy bank tizimi uchun kredit portfeli sifatini oshirish bo‘yicha samarali yondashuvlarni 

tanlashda ilmiy asos bo‘lib xizmat qiladi.

X U L O S A  V A  T A K L I F L A
Tadqiqot natijalari shuni ko‘rsatdiki, xorijiy mamlakatlar bank tizimida kredit portfeli sifatini oshirish va 

uni samarali boshqarish bir nechta asosiy omillarga bog‘liq: kredit risklarini aniqlash va baholash, portfelni 
diversifikatsiyalash, muammoli kreditlarni kamaytirish, shuningdek, innovatsion monitoring va qayta tiklash 
tizimlarini joriy etish. AQSh, Yevropa, Yaponiya, Singapur va Xitoy banklarida qo‘llanilayotgan ilg‘or mexanizmlar 
kredit portfeli sifatini barqaror saqlash, NPL ulushini pasaytirish va banklarning moliyaviy barqarorligini 
mustahkamlashga xizmat qilmoqda. Tadqiqot shuni ko‘rsatadiki, raqamli texnologiyalar, stress-testlar va 
kapital yetarliligini oshirish mexanizmlari kredit riskini oldindan aniqlash va zarur choralarni ko‘rishga yordam 
beradi, natijada banklarning rentabelligi va aktiv sifati yaxshilanadi. Shu bilan birga, kredit portfelini boshqarish 
nafaqat ichki monitoring va risk-menejment tizimiga, balki korporativ boshqaruv va strategik diversifikatsiyaga 
ham bog‘liq ekanligi aniqlandi. Shu asosda milliy bank tizimida ham quyidagi choralarni qo‘llash maqsadga 
muvofiqdir:

1.	 Milliy bank tizimida kredit portfeli sifatini oshirish uchun xorijiy mamlakatlar tajribasidagi ilg‘or risk-
menejment va monitoring mexanizmlarini moslashtirish zarur.

2.	 Kredit portfelini diversifikatsiya qilish strategiyalarini joriy etish orqali muammoli kreditlar ulushini 
kamaytirish va bank barqarorligini oshirish mumkin.

3.	 Raqamli texnologiyalar, sun’iy intellekt va bashoratli modellar yordamida kredit risklarini erta aniqlash 
tizimlarini rivojlantirish tavsiya etiladi.

4.	 Stress-testlar va kapital yetarliligini oshirish mexanizmlari orqali banklarning moliyaviy barqarorligi va 
likvidligini mustahkamlash mumkin.

5.	 Kredit monitoringi va qayta tiklash bo‘yicha samarali amaliyotlarni joriy etish, jumladan, NPLlarni 
kamaytirishga qaratilgan strategiyalarni ishlab chiqish zarur.

